
Jun 2011. godine

Giuran protiv Rumunije - 24360/04
Presuda 21.6.2011 [Section III]

Član 35

Član 35-3-b

Nije bilo značajne štete

Domaći postupak imao je za cilj povraćaj dobara u vrijednosti od 350 eura koja 
su navodno ukradena iz stana podnosioca predstavke: prethodni prigovor odbijen

Činjenice – 2002. godine, u pravosnažnoj presudi u krivičnom postupku domaći 
sudovi utvrdili su da je treća strana kriva za krađu niza stvari koje su pripadale 
podnosiocu predstavke i naložili joj da plati podnosiocu predstavke naknadu za 
procijenjenu vrijednost tih stvari (oko 350 eura). 2003. godine nakon vanredne 
žalbe, Viši kasacioni sud poništio je tu osuđujuću presudu, oslobodio treću stranu 
i oslobodio je obaveze da podnosiocu predstavke plati nadoknadu i troškove.

Pravo – Član 35 stav 3 (b): Nijedna od strana nije predala informacije koje bi se 
odnosile na finansijsko stanje podnosioca predstavke. Podnosilac predstavke, 
međutim, bio je penzionisan, a prema rumunskom Fondu penzijskog i socijalnog 
osiguranja prosječan iznos penzije u Rumuniji 2003. godine, kada je podnosilac 
predstavke izgubio svoje pravo na 350 eura koje su mu dosuđene 2002. godine 
bio je otprilike 50 eura. Domaći postupak koji je bio predmet pritužbe pred 
Sudom, imao je za cilj povraćaj dobara koja su ukradena iz stana podnosioca 
predstavke. Stoga je, uz novčani interes za stvarna dobra i sentimentalnu 
vrijednost koju su ona imala, bilo neophodno uzeti u obzir i činjenicu da se 
postupak za podnosioca predstavke odnosio i na pitanje principa, odnosno na 
njegovo pravo na poštovanje njegovog posjeda i doma. Pod tim okolnostima, nije 
se moglo smatrati da podnosilac predstavke nije pretrpio značajnu štetu.

Zaključak: prethodni prigovor je odbijen (jednoglasno).

Što se tiče merituma, Sud je utvrdio da poništavanje pravosnažne presude iz 
2002. godine nije predstavljalo povredu člana 6 stav 1 Konvencije ili člana 1 
Protokola br. 1.

